

بلوچستان اسمبلی کی تحلیل کے مضمرات
بلوچستان اسمبلی کو جسے تین ہفتے قبل منتخب کیا گیا تھا اور جس کے اراکین نے ۱۴ دسمبر کو صدارتی انتخاب میں حصہ لیا تھا غیر قانونی اور ظالمانہ انداز میں توڑ کر سینٹ کا استحقاق مجموع کیا گیا ہے۔ گورنر بلوچستان کا یہ اقدام وفاق پاکستان میں نوزائیدہ جمہوریت کی بحالی اور اس کی پرورش کے خلاف ایک بہت بڑا اقدام ہے۔ اس ضمن میں سب سے پہلی چیز یہ ہے کہ جن حقائق پر ہم اپنے دلائل مرتب کر رہے ہیں ان کا تعلق انتخابات اور ان کے نتائج سے ہے۔ بلوچستان میں ہی نہیں سرحد اور مرکز میں یہ کیفیت پیدا ہوئی ہے کہ کسی ایک پارٹی کے پاس واضح اکثریت نہیں تھی اور یہ معروف طریقہ ہے کہ جب کسی ایک پارٹی کے پاس واضح اکثریت نہ ہو تو وہ دوسروں کے ساتھ مل کر ایک مخلوط حکومت بنانے کی کوشش کرتی ہے لیکن یہ ضروری ہے کہ حکومت وہ بنائے جسے اکثریت حاصل ہو جائے۔ دستور میں مرکز اور صوبوں کے نظام میں ذرا سا فرق ہے۔ مرکز میں طلف لینے کے بعد اپنی اکثریت ثابت کرنی ہوتی ہے اور صوبوں میں حلف لینے سے پہلے۔ اور پھر اس کو وزیر اعلیٰ بنایا جاتا ہے۔
پس منظر
اس وقت کی دستوری پوزیشن یہ ہے کہ بلوچستان کی اسمبلی میں پیپلز پارٹی اور آئی جے آئی کے کچھ لوگ مل کر کوئی صوبائی نظام بنا لیتے ہیں اور اسے آئی جے آئی کی ملک گیر تائید حاصل نہیں، اس کے بارے میں ظفر اللہ جمالی صاحب کا ایک بیان اخبارات میں شائع ہوا ہے۔ " نیشن" اخبار میں ان کا ایک جملہ یوں ہے
"Mr. Nawaz Sharif and Party President, Muhammad Khan Junejo who refused to give him
* ۶ او سمبر ۱۹۸۸ء کو گور زبلوچستان نے صوبائی اسمبلی توڑ دی۔ اس پر سینٹ میں بحث کے دوران پروفیسر خورشید احمد
کی تقریر ۔ ۲۲ دسمبر ۱۹۸۸ء

any guidance to solve the political impasse lead- ing to the dissolution."
(مسٹر نواز شریف اور پارٹی کے صدر محمد خان جونیجو نے اس سیاسی تعطل کیے مل کے لیے ان کی کسی قسم کی راہنمائی سے انکار کیا جس کے نتیجے میں اسمبلی کی تحلیل
ہوئی۔)
"
یہ ان کا ذاتی عمل تھا کہ پیپلز پارٹی کے ساتھ انہوں نے اتحاد کیا اور چوالیس کی اسمبلی میں صرف چار افراد کی بنیاد پر پیپلز پارٹی کا سپیکر منتحب ہو گیا۔ پھر ہماری تاریخ کا ایک بڑا ہی افسوس ناک ڈرامہ رچایا جاتا ہے اس میں بجائے اس کے کہ واضح انداز میں کسی بھی شخص کو اکثریت حاصل ہوتی، ایک ایسی صور تحال پیدا کی گئی جس میں وزیر اعلیٰ کی قرارداد کے حق میں اور مخالفت میں برا بر ووٹ آئے، یہ ناقابل فہم بات ہے کہ وزیر اعلی کی قرارداد کے حق اور مخالفت کا سوال کیوں پیدا ہوا۔ اگر یہاں پر دو نام ہوتے جس طرح سے کچھ اور صوبوں میں ہوئے اور اس صورت میں ہر ایک کو جتنی بھی تائید حاصل ہوتی تو یہ ایک معقول بات تھی۔ اگر ایک ہی نام تھا تو اس پر یہ کیفیت کیوں پیدا کی گئی۔ شاید اس لیے کہ صرف اس صورت میں فیصلہ کن ووٹ دیا جا سکتا تھا اور پھر پیپلز پارٹی کے اسپیکر کے اپنے ووٹ سے بظاہر یہ حکومت وجود میں آئی۔
دستور میں وزیر اعلیٰ کی نامزدگی کے سلسلے میں جو چیز لازمی ہے اس میں اس کام کے لیے اس شخص کو مقرر کیا جائے گا جسے اکثریت کی تائید حاصل ہو گی اس وقت اسمبلی میں موجود تعداد کی اکثریت نہیں بلکہ اس کے معنی اسمبلی کی اصل تعداد کی اکثریت ہے۔ یہ سیاسی قانونی اور دستوری اعتبار سے بھی بڑا اہم نکتھے کیونکہ اس کا تعلق پورے نظام میں اسمبلی توڑ نے عدم اعتماد کی تحریک لانے اور الیکشن یا چیئر مین کے الیکشن کے سلسلے سے بھی ہے مثلا اگر اس وقت ۴۴ کا ایوان تھا تو اکثریت کے لیے ۲۳ ووٹ لینے ضروری تھے اور جو شخص بھی ۲۳ سے کم ووٹ لیتا وہ اس دستور کے تحت اس ایوان کا لیڈر منتخب نہیں ہو سکتا تھا اور نہ ہی اسے وزیر اعلی کے لیے نامزد کیا جا سکتا تھا اس لیے جو صور تحال وہاں پیدا ہوئی اور جسے ایک خاص انداز میں وجود میں لایا گیا وہ توجہ کی مستحق ہے۔
اس کے بعد اس شخص کو وزیر اعلیٰ بنا دیا گیا جے اپوزیشن نے چیلنج کیا اس کی اپنی کا بینہ سے فرار شروع ہوا۔ جس کے صاف معنی یہ ہیں کہ ابتداء میں اس کو جو بھی تائید حاصل ہوئی تھی وہ اس تائید کو بھی برقرار نہ رکھ سکا۔ جب یہ فرار کھل کر سامنے آگیا تو اس پورے زمانے میں کوشش کی

جاتی رہی کہ کسی طرح اس کو سہارا دیا جائے بیساکھیاں فراہم کی جائیں۔ مرکز سے پارلیمانی امور کے وزیر مملکت بھی دوڑے دوڑے وہاں پہنچے ، اس سے پہلے وہ اس معاملے میں ایک خاص رول ادا کرتے رہے، لیکن جب یہ ساری کی ساری چیزیں ناکام رہیں تو پھر اچانک اسمبلی کو توڑنے کا اقدام کیا گیا لیکن بیچ میں ایک اور کڑھی یہ ہے کہ اپنے بیان کے مطابق جمالی صاحب گورنر کو مشورہ دینے سے پہلے وزیر اعلیٰ کی حیثیت سے مستعفی ہو چکے تھے ان کے الفاظ تھے
بلوچستان اسمبلی ٹوٹنے سے چوبیس گھنٹے قبل میں وزیر اعلیٰ کے عہدے سے مستعفی ہو گیا تھا۔" اب صور تحال یہ بنی کہ ایک شخص جو دستور کے تحت، اسمبلی میں کم سے کم تائید حاصل نہیں کر سکا اسے گورنر حکومت بنانے کی دعوت دیتا ہے۔ پھر جو کچھ بھی ڈرامہ رہا کہ بظاہر ان کی اکثریت دکھائی گئی، وہ بھی باقی نہ رہی، اس سے انحراف شروع ہو گیا۔ حتی کہ ان کی کابینہ کے افراد نے ان سے لا تعلقی کا اظہار کرتے ہوئے کھلم کھلا استعفی دیا۔ انہوں نے خود تحریری طور پر اپنا استعفی دے دیا۔ جس کے بعد اس ڈرامے کا ڈراپ سین ہوا جو سب سے زیادہ دلچسپ ہے۔ ایک طرف پیپلز پارٹی کے دو مرکزی وزیر ان کو منانے یا سنبھالنے کی کوشش کرتے ہیں اور دوسری طرف اگر یہ اطلاع درست ہے تو رات کے تین بجے ٹیلی فون پر وہ گور نر کو مشورہ دیتے ہیں کہ آپ اسمبلی کو توڑ دیں۔ یار ہے کہ یہ وہی رات ہے جب صبح صدر مملکت نے ایوان کے مشترکہ اجلاس کو خطاب کرنے کے بعد پارلیمنٹ کے تمام اراکین کو دعوت پر بلایا ہوا تھا، ہم سب کے علاوہ وہاں پر بلوچستان کے گور زسمیت چاروں گورنر بھی موجود تھے، اور بلوچستان کے گورنر کو یہ مستعفی شدہ وزیر اعلیٰ رات کے تین بجے تحریری نہیں بلکہ ٹیلی فون پر مشورہ دیتا ہے کہ اسمبلی توڑ دی جائے اور گور نر اس کو وحی الہی سمجھ کر اسی وقت اسے توڑنے کا اعلان کر دیتا ہے اور اخبارات کے لیے یہ خبر لیٹ تھی لیکن رات کی اس تاریکی میں جب بالعموم مارشل لاء لائے جاتے ہیں فوجی ایکشن کیے جاتے ہیں، ڈاکے ڈالے جاتے ہیں، اس وقت گورنر صاحب خواب خرگوش سے بیدار ہوتے ہیں اور ایک مستعفی شدہ وزیراعلیٰ کی تجویز کو مان کر اسی وقت اس اسمبلی کو توڑ دیتے ہیں۔ حقیقت یہ ہے که سیاسی حیثیت سے یہ ایک گھناؤنا فعل اور ایک شرمناک حرکت ہے۔ یہ ایک افسوناک ڈرامہ، ملک کے ساتھ ایک مذاق اور جمہوریت کے چہرے پر کلنک کا دھبہ ہے۔
دستوری اور قانونی پہلو
اب اس کے دوسرے دستوری اور قانونی پہلو کی طرف آتے ہیں ۔ اس ملک کا نظام فیڈریشن

کا نظام ہے، فیڈریشن نام ہے اس بات کا، کہ صوبوں اور مرکز کے درمیان ایک خاص تعلق اور ایک خاص نسبت ہے اور وہ تعلق دستور کے فریم ورک نے فراہم کر کے دیا ہے اس میں احتساب بھی ہے اور صوبائی خود مختاری بھی جبکہ کچھ معاملات میں مرکز کو خصوصی اختیارات بھی حاصل ہیں۔ فریم ورک یہ ہے کہ صوبے کی اسمبلی صوبے کی منتخب کردہ ہوتی ہے اور صوبے کا وزیر اعلیٰ اس اسمبلی کا منتخب کردہ لیکن صوبے کا گور نر صوبے کا نمائندہ نہیں بلکہ وفاق کا نمائندہ ہوتا ہے۔ امریکہ کے وفاق میں صوبے کا گورنر منتخب ہوتا ہے اور صوبہ خود نامزد کرتا ہے ٹیسٹ خود نامزد کرتی ہے لیکن پاکستان کے آئین میں ایسا نہیں ہے اسے صدر مملکت اپنی صوابدید پر نامزد کرتا ہے اس ضمن میں دستور کی دفعہ 1ء میں کہا گیا ہے۔
"There shall be a Governor for each province who shall be appointed by the President in his discre- tion after consultation with the Prime Minister."
ہر صوبے کے لیے ایک گور ز ہو گا جسے صدر اپنی صوابدید پر وزیر اعظم کے ساتھ
مشورے کے بعد مقرر کرے گا۔)
اس میں وزیر اعظم کے ساتھ مشاورت اور صدر کی صوابدید کا تذکرہ ہے۔
"The Governor shall hold the office during the pleasure of the President."
گورنر صدر کی خوشنودی حاصل رہنے تک اپنے عہدے پر فائز رہے گا۔ )
اگر کسی موقع پر گورز غیر حاضر ہوتا ہے تو صوبے کا کوئی ذمہ دار شخص خود یہ جگہ نہیں لے سکتا بلکہ قائمقام گورنر کو بھی صدر ہی نامزد کرے گا۔ اس بات کو دفعہ نمبر ۱۰۴ میں واضح کر دیا گیا ہے البتہ چونکہ صوبے کا نظام گورنر کے نام پر چلتا ہے اس لیے عام سیاسی و انتظامی معاملات میں ان امور کو چھوڑ کر جہاں کہ گورنر کو صوابدید حاصل ہے وہ اور جو بھی دستور کے اندر موجود ہیں یہ اصول دفعہ نمبر ۱۰۵ میں طے کیا گیا ہے۔
"Subject to the Constitution, in the performance of his functions the Governor shall act in accordance with the advice of the Cabinet or the Chief Minis- ter."

(دستور کے تابع ، اپنے کارہائے منصبی کی انجام دہی میں گورنر کا بعینہ یا وزیراعلی کے
دستور میں بڑا نازک توازن قائم کیا گیا ہے اور ایک اہم شرط دفعہ نمبر ۱۰۵ میں شامل کی گئی ہے جو یہ ہے کہ
"Provided that the Governor may require the Cabinet or as the case may be the Chief Minister to reconsider such advice, whether generally or otherwise and the Governor shall act in accor- dance with the advice tendered after such recon- sideration."
گر شرط یہ ہے کہ گورنر کابینہ یا جیسی بھی صورت ہو وزیر اعلیٰ کو مذ کورہ مشورے پر عام طور پر یا بصورت دیگر دوبارہ غور کرنے کاحکم دے سکے گا اور گور زمین کورہ دوبارہ غور کے بعد دیے گئے مشورے کے مطابق عمل کرے گا۔)
دستور کی جس دفعہ میں گورنر کے لیے وزیر اعلیٰ کے مشورے پر چلنے کی ہدایت ہے اسی دفعہ میں یہ بھی موجود ہے کہ گورنر اگر کسی مشورے کے بارے میں یہ محسوس کرنے کہ یہ معقول نہیں ہے یا نا درست ہے تو وہ اسے نظر ثانی کے لیے دعوت دے سکتا ہے اس میں پہلا پوائنٹ یہ ہے که گور نر وفاق کا نمائندہ ہے جسے صدر وزیر اعظم کے مشورے کے ساتھ مقرر کرتا ہے اور وہ صدر کی مرضی کے ساتھ اپنے اس عہدے پر رہ سکتا ہے۔ دوسری چیز یہ ہے کہ گور نر وزیر اعلیٰ کی ہدایت پر ضرور چلتا ہے لیکن اسے یہ اختیار ہے کہ اگر وزیر اعلیٰ کی ہدایت نامعقول ہو تو وہ اسکو نظر ثانی کے لیے کھے یہی وجہ ہے کہ دفعہ نمبر ۱۱۲ میں جہاں برخواستگی کا ذکر کیا گیا ہے وہاں یہ رکھا گیا ہے
"The Governor shall dissolve the provincial as- sembly if so advised by the Chief Minister and the Provincial Assembly shall unless sooner dissolved stands dissolved at the expiration of 48 hours after the Chief Minister has so advised."
گورنر صوبائی اسمبلی کو توڑ دے گا اگر وزیر اعلیٰ اسے ایسا مشورہ دے اور صوبائی اسمبلی بجز اس کے کہ اس سے قبل توڑ دی گئی ہو، وزیر اعلیٰ کی طرف سے ایسا مشورہ

دیے جانے کے بعد ، ۴۸ گھنٹوں کے خاتمے پر ٹوٹ جائے گی۔)
گھنٹے اس کے بیچ میں کیوں ڈالے گئے ہیں ؟ یہ بڑا اہم نکتہ ہے ایسا نہیں کہ وزیر اعلیٰ نے کیا اور کن فیکون کے اصول پر گورنر اسمبلی کو توڑ دے یہ اڑیالیس گھنٹے یعنی دو دنوں کی ملت اسی لیے ہے کہ نظر ثانی کی ضرورت ہو تو کی جاسکے گور زروطلاق کا مشورہ ضرورت محسوس ہونے پر لے لے۔ اس لیے دستور نے یہ سارا فریم ورک فراہم کیا ہے۔ دوسری شکل توڑنے کی گورنر کی صوابدید کے تحت ہے جبکہ وہاں بھی ایک اہم نکتہ ہے اور وہ یہ ہے۔
"The Governor may also dissolve the Provincial Assembly in his discretion but subject to the pre- vious approval of the President where in his opin- ion a vote of no confidence having been passed and so on and so forth."
گور نر بھی اپنی صوابدید پر لیکن صدر کی ماقبل منظوری کے تابع، صوبائی اسمبلی کو توڑ سکے گا جب کہ اس کی رائے میں عدم اعتماد کا ووٹ منظور ہو چکا ہے۔ وغیرہ وغیرہ) اس طرح دستور کے پورے فریم ورک میں اگر وزیر اعلی یہ مشورہ دے بھی کہ اسمبلی کو توڑ دیا جائے تو اس کے بعد گورز کے پاس دو پوائنٹس ہیں پہلا یہ کہ وہ خود اپنے طور پر وزیر اعلیٰ سے نظر ثانی کے لیے کہ سکتا ہے، دوسری چیز یہ کہ وہ اپنی صوابدید پر توڑنے سے پہلے صدر نے منظوری لینے کا پابند ہے۔ لیکن جہاں وہ اپنی صوابدید میں یہ کام نہیں کر رہا وہاں بھی چونکہ وہ وفاق کا نمائندہ ہے اس کے ہر اقدام کی وفاق کی جانب سے قانونی سیاسی و اخلاقی طور پر تائید شمار کی جائے گی ۔ ۲۸ گھنٹے کا موقع سیاسی اس لیے کیا گیا ہے۔
وفاق کا رویہ
بد قسمتی سے ہم نے 19 اور 19 نومبر کے انتخابات کے بعد اپنے جمہوری سفر کا پہلی اور دوسری دسمبر سے تازہ آغاز بڑے تاریک سایوں تھے کیا ہے۔ پہلے ہی دن ہمیں یہ وارنگ دے دی گئی کہ اگر ہ تاریخ کے انتخابات کے بعد سے اتاریخ کو پیپلز پارٹی کو مرکز میں اقتدار سونپ دیا جاتا تو ۱۹ تاریخ کو صوبائی انتخابات کے نتائج مختلف ہوتے۔ یہ بات بر سرعام وزیراعظم نے کھی۔ اس کے بعد سے صوبوں کے سلسلے میں سرد جنگ کا جواب گرم جنگ میں تبدیل ہو رہی ہے ، آغاز ہو
IA.

گیا۔ فنانشل ٹائمز میں شائع ہونے والے ایک انٹرویو میں اخبار نے لکھا
"She is confident that Mr. Sharif will be ousted within two months and intends to stand no non- sense from him. There is nothing much he can do against the Centre and he could only lose by confrontation."
(اسے (محترمہ کو ) اعتماد ہے کہ مسٹر شریف دو ماہ کے اندر نکال دیا جائے گا اور وہ اس کی جانب سے کسی قسم کی بے ہودگی برداشت کرنے کو تیار نہیں۔ اس کے لیے مرکز کے خلاف کچھ زیادہ کرنے کو نہیں ہے اور وہ محاذ آرائی میں صرف ہار سکتا
ہے)
وفاق اور صوبوں کے تعلقات کا مسئلہ بڑا نازک ہے۔ پنجاب پر پر تاریک سائے مسلط کیے گئے اور بلوچستان میں یہ اقدام کر کے صوبائی معاملات کے اندر مداخلت کی گئی بلکہ دوسرے صوبوں کے لیے ایک وارنگ دی گئی، ان کے سروں پر ایک تلوار لٹکائی گئی۔
دوسرا پہلوز یر اعظم کے رول کا ہے اور یہ کہ کہاں وہ اپنی حدود سے آگے بڑھ رہا ہے لیکن یہاں وفاق نے ناروا راستہ اختیار کیا۔ دستور کی خلاف ورزی ہوئی جبکہ دستور کا پورا فریم ورک اس بات کا تقاضا کرتا تھا کہ اس اسمبلی کو بچایا جائے۔
دستور کی اسپرٹ
تیسری دلیل یہ ہے کہ پارلیمانی تاریخ کے مطالعے سے پتہ چلتا ہے کہ گورنر ہو یا صدر دو صورتوں کا ہمیشہ فرق کیا گیا ہے۔ ایک صورت وہ ہے کہ جب عام حالات میں کوئی اسمبلی کام کر رہی ہے اور ہم یہ مانتے ہیں کہ پارلیمانی نظام میں وزیرا عظم یا وزیر اعلیٰ کا یہ حق ہے کہ وہ اپنے لیے سیاسی فضا سازگار پاتے ہی انتخابات کا خود ہی ڈول ڈال دے۔ گو ایک اسمبلی کو اس کی فطری عمر پوری کرنے کا موقع منا جا ہے لیکن اگر کسی وقت پارلیمانی نظام میں وزیر اعظم یا وزیر اعلیٰ یہ محسوس کریں کہ نئے الیکشن کی ضرورت ہے تو وہ دوبارہ رائے دہندگان کے پاس جاسکتے ہیں اور اس معاملے میں سب ہی اتفاق کرتے ہیں کہ یہ سیاسی وجوہ سے بھی ہو سکتا ہے۔ بلکہ یہ بد نیتی سے بھی ہو سکتا ہے لیکن اس کے باوجود بھی پارلیمانی نظام میں اسے اختیار حاصل ہے۔ لیکن عام حالات میں ایک

وزیراعلیٰ یا وزیرا عظم کا یہ موقف اختیار کرنا اور وہ حالات کہ جن میں وزیر اعلیٰ یا وزیر اعظم اپنی اکثریت کھو چکا ہو اس کے لیے پارلیمنٹ یا اسمبلی میں مسائل پیدا ہو چکے ہوں اور وہ ان مسائل سے بھاگنے کے لیے یہ راستہ اختیار کرے ان دونوں کے درمیان فرق کیا گیا ہے۔ خود ہمارے دستور میں ایک طرف یہ موجود ہے کہ اگر عدم اعتماد کا نوٹس بھی دے دیا گیا ہو تو پھر حالت بدل جاتی ہے، لیکن یہاں پارلیمانی زندگی سے بیسیوں دلائل دئیے جاسکتے ہیں کہ اگر ایک اسمبلی میں، ایک وزیر اعلیٰ یا ایک وزیر اعظم اپنی اکثریت کھو چکا ہے اور اس بات کے پورے امکانات موجود ہیں کہ اسی اسمبلی میں متبادل نظام بن سکتا ہے پھر بھی یہ راستہ اختیار نہیں کیا جاتا کہ اسمبلی کو توڑ دیا جائے۔
آٹھویں ترمیم کے بارے میں یہ ایک روایت بن گئی ہے کہ جوائے گا اسے گالی دے گا لیکن یہ وہی بدنام زمانہ آٹھویں ترمیم تھی جس کے نتیجے میں صدر کی غیر محدود صوابدید کو محدود کیا گیا۔ اب صدر اپنی صوابدید پر اسمبلی نہیں توڑ سکتا اور نہ ہی گور زاپنی صوابدید پر ایسا کر سکتا ہے۔ بلکہ اس کے لیے دو متعین شکلیں رکھی گئی ہیں اور یہی بنیاد تھی جس پر ہائی کورٹ اور سپریم کورٹ نے ۲۹ مئی کے فیصلے یا اقدام کو چیلنج کیا۔ اسے غیر دستوری قرار دیا اگر عدالتی فیصلے کا یہ دروازہ ہم نہ کھولتے تو یہ بات نہیں ہو سکتی تھی لیکن دستور کی سپرٹ جانے کے لیے ہم اس پر غور کریں۔
"A vote of no confidence having been passed against the Chief Minister, no other member of the Provincial Assembly is likely to command the confidence of the majority of the members of the Provincial Assembly in accordance with the pro- vision of the Constitution as ascertained in a ses- sion of the Provincial Assembly summoned for the purpose."
(وزیر اعلیٰ کے خلاف عدم اعتماد کا روٹ منظور کیے جانے کے بعد صوبائی اسمبلی کے کسی رکن کا دستور کے احکام کے مطابق صوبائی اسمبلی کے ارکان کی اکثریت کا اعتماد رکھنے کا امکان نہ ہو جس طرح کہ اس غرض سے بلائے گئے صوبائی اسمبلی کے اجلاس میں معلوم ہوا ہو۔)

اس کے معنی یہ ہیں کہ دستور کی روح کے مطابق اگر کسی وقت مرکزی یا صوبائی اسمبلی میں ایسی کیفیت پیدا ہو جائے کہ وزیر اعلیٰ کی اکثریت باقی نہیں رہی تب بھی اسے برخاست نہیں کیا جائے گا بلکہ توڑنے کی بجائے دوبارہ اسمبلی سے رجوع کیا جائے گا۔ تاہم اگر اسمبلی میں کسی متبادل فرد کے وزیر اعظم یا وزیر اعلیٰ کے طور پر انتخاب کی صورت نہ بن سکے تب ایسی اسمبلی کو توڑا اور رائے دہندگان سے دوبارہ رجوع کیا جائے گا یہ ہے دستور کی سپرٹ۔
دوسری نظیریں
اس سلسلے میں ہمیں Kaul اور Shakdher کی کتاب کے صفحہ ۱۵۶ پر بڑی دلچسپ بحث لتی ہے۔ راجیہ سبھا کی بحث کے سلسلے میں وہاں لکھا ہے۔
IAP
"A question has been raised whether a Prime Min- ister who has lost confidence or who is in danger of losing such confidence should advise the Presi- dent for a dissolution of Lok Sabha and whether the President is within his constitutional right to reject such an advice. No definite answers have been provided to these questions and there are precedents to rely upon. However, one thing is clear. A Prime Minister who has not resigned or has not been dismissed by the President can al- ways give such advice irrespective of the fact whether he has lost the confidence of his party or not. The President if he decides not to accept such advice must first find an alternative Prime Minister who can command a majority in Lok Sabha and then seek his advice and act accord- ingly."
(سوال اٹھایا گیا ہے کہ ایک وزیر اعظم جو اعتماد کھو بیٹھتا ہے یا وہ ایسے اعتماد سے محروم ہونے کے خطرے سے دوچار ہو آیا اسے صدر کو لوک سبھا توڑنے کا مشورہ دینا چاہیے اور آیا صدر ایسا مشورہ مسترد کرنے کا آئینی حق رکھتا ہے۔ ان سوالات کے

واضح جوابات میں نہیں کیے گئے۔ اور یہاں صرف نظائر ہیں جن پر انحصار کیا جاسکتا ہے۔ تاہم ایک بات صاف ہے۔ ایک وزیر اعظم جس نے استعفیٰ نہیں دیا یا اسے صدر نے برخاست نہیں کیا وہ اس بات سے قطع نظر کہ وہ پارٹی کا اعتماد کھو چکا ہے یا نہیں اس قسم کا مشورہ ہمیشہ دے سکتا ہے۔ صدر اگر ایسے مشورے کو قبول نہ کرنے کا فیصلہ کرتا ہے تو ایک متبادل وزیرا عظم تلاش کرنا چاہیے جو لوک سبھا میں اکثریت حاصل کر سکے اور تب وہ اس کا مشورہ مانگے اور اس کے مطابق عمل
کرے۔)
اس سلسلے میں آگے چل کر یہ بتایا جاتا ہے کہ
"That normally the Governor in such circum- stances does not dissolve the Assembly even though he may be advised by the Chief Minister to do so but it is not illegal if he dissolves the As- sembly before he made a report to the President."
(عام طور پر گور نر ان حالات میں اسمبلی نہیں توڑتا چاہے اسے وزیر اعلیٰ کی طرف سے ایسا کرنے کے لیے مشورہ دیا بھی جائے۔ تاہم یہ غیر قانونی نہیں ہے اگر وہ صدر کو رپورٹ دینے سے پہلے اسمبلی کو توڑ دیے) ہندوستان میں کم از کم پانچ کیس اس قسم کے ہوئے ہیں جن میں سے کم از کم دو کورٹ
آف لا میں بھی گئے ہیں اور جو نقطہ نظر رہا ہے وہ یہی ہے
"The propriety of the action of the Governor in not exploring the possibilities of forming an alter- nate Government and dissolving the Assembly himself was discussed in Parliament. Replying to the debate in Rajya Sabha the Union Minister of State observed that where a Chief Minister has prima facia lost the confidence of the majority of the Assembly as appeared to be the case in Punjab, the proper course for the Governor would be not to act on the advice of the Chief Minister in

the matter of dissolution but to make an indepen- dent assessment of the situation by consulting the opposition parties."
گورنر کے متبادل حکومت کے قیام کے امکانات تلاش نہ کرنے اور اسمبلی کو توڑنے کے اقدام پر پارلیمنٹ میں بحث ہوئی۔ راجیہ سبھا میں بحث کا جواب دیتے ہوئے سٹیٹ کے یونین منسٹر نے بتایا کہ جہاں بظاہر ایک وزیر اعلیٰ اسمبلی کی اکثریت کا اعتماد کھو بیٹھتا ہے جیسے کہ پنجاب کے کیس کے سلسلے میں نظر آتا ہے گورنر کے لیے اسے توڑنے کے سلے میں وزیر اعلیٰ کے مشورے پر عمل کرنا مناسب طریقہ نہیں۔ بلکہ اسے حزب اختلاف کی جماعتوں کے ساتھ مشورہ کر کے صورت حال کا آزادانہ جائزہ لینا چاہیے۔)
اسی طریقے سے کیرالہ میں ۱۹۷۰ء میں تامل ناڈو میں 1921ء میں اور اس طرح کی کم از کم پینتیس مثالیں "Instances of Parliamentary History" میں موجود ہیں جب عام حالات میں نہیں بلکہ اکثریت کھونے کی صورت میں وزیراعلیٰ یا ایک وزیر اعظم ان حالات سے فائدہ اٹھا کر کوشش کرتا ہے کہ گورنر یا صدر کو اسمبلی توڑنے کا مشورہ دے دے۔ ان حالات میں عدالتوں، اصلی پارلیمنٹ اور ہندوستان میں راجیہ سبھا اور لوک سجا دونوں نے اس رائے کا اظہار کیا کہ ایسے میں گورز پر ایسے کسی مشورے پر عمل کرنے کی پابندی نہیں ہے بلکہ گور نر کو چاہیے کہ وہ اسمبلی میں کسی متبادل شخص کو حکومت بنانے کا موقع دے۔ اگر کوئی دوسرا شخص بھی اس قابل نہ ہو تب پھر
اسمبلی کو توڑ دیا جائے۔
اقدام کی اصل حقیقت
لیکن یہاں پر لطف بات یہ ہے کہ وزیر اعلیٰ کہتا ہے کہ اس نے مشورہ دینے سے ۲۴ گھنٹے پہلے وزارت اعلیٰ سے استعفیٰ بھی دے دیا تھا کیوں کہ اس کی اکثریت ختم ہو رہی تھی اور پھر اسی مستعفی شده وزیر اعلیٰ کے مشورے پر اسمبلی توڑ دی جاتی ہے۔ یہ مشورہ ۱۵ تاریخ کی صبح کو تین بجے تجھ سے قبل دیا گیا اور اسی وقت گورنر صاحب نے اس پر ایکشن لے کر اسمبلی کو توڑ دیا جبکہ استعفیٰ انہوں نے اس سے ۲۴ گھنٹے پہلے دیا اگر یہ استعفیٰ نہ بھی دیا ہوتا تب بھی مشورہ ناقابل قبول تھا لیکن یہاں تو معاملہ اور بھی خراب ہے کہ ایک شخص غیر

قانونی طور پر وزیراعلی بنا۔ غیر قانونی س مراد یہ ہے کہ قانون میں اس کا تقریر غلط تھا نمبر دو یہ ک جس بنیاد پر وہ بنا اس کو بھی باقی نہ رکھ سکا اس کی اکثریت منابع ہونا شروع ہو گئی، حتی کہ اس کے ایک وزیر نے استعفیٰ دے کر اس سے برأت کا اعلان کر دیا، پھر وہ گورنر کو ٹیلی فون پر اسمبلی توڑنے کے لیے کھتا ہے یہ بات اخبار میں ایک دفعہ نہیں دس دفعہ آئی ہے اس کا کسی نے انگار نہیں کیا ہے اور گورز اسمبلی توڑ دیتا ہے۔ حقیقت یہ ہے کہ اس سے صرف بلوچستان ہی نہیں پورے ملک میں ایک آگ لگ گئی ہے اس مسئلے کو پیپلز پارٹی اور حزب اختلاف کا مسئلہ نہ سمجھا
جائے یہ جمہوریت اور دستوریت کے لیے خطرہ ہے۔
ކ
مملکت نے اپنے خطاب میں ایک بڑا ہی اہم نکتہ اٹھایا اور وہ یہ ہے کہ پاکستان میں یاسی جگاڑ کی بنیادی وجہ دستور اور آئین پر عملدر آمد میں کی ہے۔ دستور ہم بناتے رہے ہیں اور بگاڑتے رہے ہیں لیکن دستور کا احترام اور اس کی پابندی ہم نہیں کر سکے اور یہی وجہ ہے کہ ہم یہاں صحیح روایات کو اور صحیح اداروں کو ترقی نہ دے سکے کتنے افسوس کی بات ہے کہ صدر کے الفاظ کی روشنائی بھی خشک نہیں ہوئی کہ انھی کا گور زایک ایسے وزیر اعلیٰ جس کی قانونی حیثیت مشتبہ ہے کے مشورے سے آنکھیں بند کر کے اسمبلی کو توڑ کر پورے ملک کو خلفشار میں جتلا کر دیتا ہے وہ جمہوریت پر ضرب کاری لگاتے ہوئے آمریت کے لیے راستہ ہموار کرتا ہے۔ وفاق اور صوبے کے تعلق کو مجروح کرتا ہے یہ اتنا سنجیدہ مسئلہ ہے کہ اگر یہ ایوان اس کا نوٹس نہیں لیتا تو پھر کہیں اور اس کے نوٹس لیے جانے کا امکان نظر نہیں آتا۔
نوٹس لینے کی ضرورت
متذکرہ مثالوں کے مطابق ہندوستان میں راجیہ سبھا اور لوک سبجا نے پنجاب، کبیر اللہ تامل ناڈو اور دوسرے مقامات پر ان کا نوٹس لیا ان پر بحث کی ہے اور ہمیں بھی اس اقدام کے سیاسی، دستوری قانونی اور دیگر تمام پہلوؤں کا سنجیدگی سے نوٹس لینا چاہیے ہمیں اس اقدام کے ذریعے دستور کی خلاف ورزی اور سیاسی اخلاقیات کو مجروح کرنے کے خلاف آواز بلند کرنی چاہیے۔ تا کہ ہم بروقت جمهوریت سے انحراف کے راستوں کو روک سکیں اور اس سیلاب کے آگے بند باندھ سکیں۔ اپنے بلوچستان کے بھائیوں کو بھی یہ یقین دلائیں کہ یہ مسئلہ صرف آپ کے حقوق کا نہیں بلکہ یہ مسئلہ پاکستان کے ہر شہری کے حقوق کا ہے اور یہ ایوان وفاق کے حقوق کے محافظ کی حیثیت سے سب سے موثر آواز اٹھاتا ہے اور اس بات کی کوشش کرے گا کہ اس ابتدائی غلط اقدام

کو ختم کیا جائے۔ اسمبلی بحال ہو اور پھر جس کو بھی اسمبلی منتخب کرے اسے وزیر اعلیٰ بنایا جائے۔ سوال یہ اٹھایا گیا ہے کہ ظفر اللہ جمالی صاحب اکثریت کی کمان نہیں کرتے تھے تو ان کے خلاف کسی قانونی تدبیر کے لیے آیا وہاں کے ایوان نے سپیکر سے رجوع کیا تھا؟ یہ بات مختلف حلقوں کی طرف سے کبھی جارہی ہے قانونی تدبیر کے لیے کچھ وقت درکار ہوا کرتا ہے ابھی آپ کی اسمبلی وجود میں آئی ہے یعنی اس نے ۲ دسمبر کو حلف لیا ہے۔ وزیر اعلیٰ کا قانونی، غیر قانونی انتخاب عمل میں آیا ہے، سات تاریخ کو ان کے وزیر نے استعفیٰ دیا ہے اور ۱۵ کو آپ نے یہ کام کر دیا ہے یعنی ابھی آپ نے اس بات کا موقعہ ہی نہیں دیا کہ اسمبلی ملے اور بجٹ پر ٹور کرے۔ یہاں ایک اہم نکتہ یہ ہے کہ پارلیمنٹ ہسٹری میں متعدد مثالوں کے مطابق جب اس نوعیت کی کوئی صورت پیدا ہو اور اگر بجٹ منظور ہونا ہو تو بحث سے پہلے اسمبلی کو ختم نہیں کیا جاتا اور کم از کم دو تین کتابیں ایسی ہیں جن میں اس بات کو ایک اصول کے طور پر بیان کیا گیا ہے کہ جب بجٹ زیر بحث ہو تو اس وقت اسمبلی کو توڑا نہیں جائے گا۔
یہ بات سب جانتے ہیں کہ صوبائی اسمبلی کے ممبر حلف اٹھانے سے پہلے گور ز صاحب کے پاس گئے تھے کہ ان سے حلف نہ لیں ان کے پاس اکثریت نہیں ہے۔ اس اجلاس کے بعد انہوں نے اس بات کا اعلان کیا اس کے بعد میٹینگیں ہوئیں۔ اس کے لیے وقت کا عنصر بڑا اہم ہے۔ ممبران اسمبلی اس بات کا انتظار کر رہے تھے کہ ۲۴ سے پہلے پہلے بجٹ سیشن بلایا جاتا ہے۔ سپریم کورٹ نے اخراجات کی جو اجازت دی ہے وہ ۲۴، ۲۵ دسمبر کو ختم ہورہی ہے تو فطری طور پر یہ سیشن بلایا جائے گا اور وہ سیشن میں ان کو نا کام کریں گے لیکن اس کو نظر انداز کیا گیا اور چونکہ بھٹ پاس نہیں ہوا تھا اور بجٹ پاس نہیں کرایا جا سکا اس لیے یہ اس جرم کو اور بھی دھرا اور تھرا کر دیتا
(۲۲-۱۲-۸۸)

